
A Rolmodelle

Rolmodelle kan ’n positiewe en ’n negatiewe rol in tieners se lewens speel.

Bespreek hierdie onderwerp met die eksaminator.

Gebruik die volgende idees om die gesprek te laat vlot:

• Watter eienskappe soek jy in ’n rolmodel?
• Die idee dat ’n rolmodel meer kwaad as goed kan doen.
• Jou gevoel oor die idee dat jonger kinders jou as ’n rolmodel kan beskou.
• Die idee dat rolmodelle altyd bewus moet wees van wat hulle doen en sê.
• Die idee dat as ’n mens ’n rolmodel volg, dit kan keer dat jy jou eie keuses maak.

Jy mag ook van jou eie verwante idees gebruik. Jy mag egter geen notas maak nie.

B Groen

Groen is nie net ’n kleur nie!

Bespreek hierdie onderwerp met die eksaminator.

Gebruik die volgende idees om die gesprek te laat vlot:

• Waarvan is die kleur groen alles simbolies?
• Wat beteken dit om “groen” te lewe?
• Die idee dat die aarde dringend meer “groen” mense nodig het.
• Die idee dat om groen te lewe en die omgewing te bewaar, te duur en te veel moeite is.
• Hoe kan ons dit vir mense aantrekliker maak om “groen” te lewe?

Jy mag ook van jou eie verwante idees gebruik. Jy mag egter geen notas maak nie.

C Skryf en handskrif

Die gebruik van digitale toestelle lei daartoe dat mense al hoe minder met die hand skryf.

Bespreek hierdie onderwerp met die eksaminator.

Gebruik die volgende idees om die gesprek te laat vlot:

• Hoe gereeld skryf jy met ’n pen en wat skryf jy daarmee?
• Die vraag of dit nodig is om ’n netjiese, leesbare handskrif te hê.
• Die idee dat dit nie meer vir mense nodig is om met die hand te skryf nie.
• Die argument dat dit beter is om eksamenvraestelle op ’n rekenaar te beantwoord.
• Die idee dat ’n mens belangrike vaardighede ontwikkel wanneer jy met die hand skryf.

Jy mag ook van jou eie verwante idees gebruik. Jy mag egter geen notas maak nie.

D Fiksheid

’n Gesonde liggaam huisves ’n gesonde gees.

Bespreek hierdie onderwerp met die eksaminator.

Gebruik die volgende idees om die gesprek te laat vlot:

• Hoe belangrik is dit vir jou om fisiek fiks te wees?
• Die idee dat ’n groot hoeveelheid skoolwerk dit moeilik maak om fisiek fiks te bly.
• Die idee dat leerders wat intellektueel uitblink, dikwels ook fisiek fiks is.
• Die idee dat om gesond te eet belangriker is as om baie oefening te doen.
• Die idee dat skole leerders nie genoeg geleentheid gee om op ’n nie-kompeterende manier 

fisiek fiks te bly nie.

Jy mag ook van jou eie verwante idees gebruik. Jy mag egter geen notas maak nie.

E Sibbe by dieselfde skool

Sommige mense voel dat jonger sibbe na dieselfde skool as hul ouer broers en susters moet gaan.

Bespreek hierdie onderwerp met die eksaminator.

Gebruik die volgende idees om die gesprek te laat vlot:

• Die idee dat sibbe by dieselfde skool mekaar altyd ondersteun.
• Die tradisie dat families hul kinders dikwels na dieselfde skool stuur.
• Die idee dat sommige onderwysers en leerders sibbe te veel met mekaar vergelyk.
• Die idee dat ouer/jonger sibbe skaam of ongemaklik voel as hul sibbe beter of slegter as hulle 

presteer.
• Die idee dat sibbe wat na verskillende skole gaan, harder daaraan moet werk om hulle eie 

identiteit te ontwikkel.

Jy mag ook van jou eie verwante idees gebruik. Jy mag egter geen notas maak nie.


